Өзүңөрдүн укугуңарды билгиле!
Силер билесиңерби, силердин укугуңар барбы?

«Балдардын укугу жөнүндөгү Конвенция» - аттуу мыйзам бер экендигин билчү белеңер?

Силердин укугуңар силерге эмне кылышыңар керек экендигин айтат ошондой эле, силердин бактылуу, ден соолуктуу жана коопсуз болушуңарга силер үчүн жоопкерчиликтүү болгон адамдардын да эмне кылышы керек экендигин түшүндүрөт,.

Албетте силердин дагы башка балдарга, чоңдорго милдетиңер бар, силер жасаган мамилеңер менен алардын укуктарына шек келтирбегендей болушуңар керек. 
Конвенция - өлкөлөр ортосундагы бирдей мыйзамга баш ийүүгө макулдук дегенди билдирет. Өлкөнүн өкмөтү конвенцияны кабыл алса, демек ошол мыйзамга баш тйүүгө макулдугун берет. 

Кыргыз Республикасы 1994-жылы 12-январда «Балдардын укугу жөнүндөгү Конвенцияга» макулдук берген. Демек, биздин өкмөт Конвенциядагы көрсөтүлгөндүн баарына ар бир баланын укугу бар экендигине кепилдик бере алат. 

Конвенциядагы ар бир берене силердин укугуңарды түшүндүрөт.

«Балдардын Укугу жөнүндөгү Конвенция» юристтер үчүн жазылгандыгына байланыштуу, аны силер тургай чоңдор да араң түшүнөт. ошондуктан биз эң маанилүү силерге керектүү деген укуктарды жеңил сөздөр менен бергенге аракет кылдык. 

42-беренеде силер өз укугуңарды билүүгө акылуусуңар деп айтылган!

Берене 1.  18 жаштан ылдый ар бир бала конвенциядагы        көрсөтүлгөндөргө укугу бар.
Берене 2. Силер жана силердин ата-энеңер ким болгондугуна, жынысыңарга , өңүңөр кандай болгондугуна, диниңер, тилиңер кандай болгондугуна карабай, ден соолугуңар оорулуу же соо экендигине, бай же кедей экендигиңерге карабай силердин укугуңар бар.
Берене 3. Силер менен мамиле жасаган чоң кишилер кандай гана болбосун силердин кызыкчылыгыңарды коргошу керек. 

Берене 6. Бардык адамдар бири да калбай силердин жашоого укугуңар бар экендигин кабыл алышы керек. 

Берене 7. Төрөлгөндөгү силердин атыңар, силердин ата-энеңердин аты жана туулган мөөнөттөрүңөр катталышы керек. Силердин улут болгонго акыңар бар, ата-энеңердин укугун жана алардын силерге кылган камкордукка укуктуулугун билүүгө укугуңар бар. 
 Берене 9. Силерди кызыкчылыгыңарды коргоо үчүн ата-энеңерден айрылтуууга болбойт. Мисалы: эгер силердин ата-энеңер ажырашууну чечишсе, силерге алардын бирөөсү менен жашаганга болот, бирок силер экинчиси менен да мамиле түзө аласыңар. 

Берене 10. Эгер силер жана ата-энеңер ар башка өлкөдө жашасаңар анда биригип бирге жашаганга укугуңар бар.

Берене 11. Силерди өлкөдөн мыйзамсыз алып чыгып кетүүгө эч кимдин акысы жок, эгер мындай болуп калса, өкмөт силерди кайтарыш үчүн колдон келгендин баарын жасашы керек.
Берене 12. Эгер чоңдор кандайдыр бир чечим кабыл алышса жана ал силерге кандайдыр бир таасири бар болсо, анда силер өз пикириңерди билдирүүңөргө укугуңар бар жана чоңдор силердин айтканыңарды угушу керек.

Берене 13. Силер бардык маалымат боюнча түшүнүк алууга, ошондой эле өзүңөрдүн пикириңерди билдирүүгө да укугуңар бар, жазуу жүзүндө же болбосо башкача түрдө бирок мындай иш башкалардын укугуна зыян келтирбеши керек.

Берене 14. Силердин өзүңөр жөнүндө өз оюңар  жана да каалаган динге кирүүгө укугуңар бар. Силердин ата-энеңер силерге эмне жакшы, эмне жаман экендигин таанып билүүңөргө жардам берүүлөрү керек.

Берене 15.  Силер каалаган кишиңер менен жолуга аласыңар ошондой эле дос күтсөңөр, каалаган клубга кирсеңер да болот, эгер бул иш-аракетиңер башкалардын укугун бузбаса.
Берене 16. Силердин жеке жашооңорго укугуңар бар. Мисалы: силер күндөлүк жазып жүрсөңөр болот, аны башкалар окуганга тыюу салынат.

Берене 17. Силер каалаган бүт дүйнө тууралуу маалыматты радио, телевизор, китептер, гезиттер жана башка маалымат булактарынан  алууга укугуңар бар. Ал эми чоңдор силердин түшүнүгүңөргө жараша маалымат алып жатканыңарга кепилдик бериши керек. 

Берене 18. Силердин ата-энеңер силерди тарбиялоого бирдей катышы керек, алар бардык нерсени силердин кызыкчылыгыңарга жараша аракет кылуулары зарыл.

Берене 19. Силерге эч Ким зыян келтирүүгө укугу жок. Чоңдор силер зордук-зомбулуктан корголуп тургандыгыңарга кепилдик бериши керек. Ал Тургай силердин ата-энеңердин да силерге зыян келтирүүгө укугу жок.
Берене 20. Эгер силердин ата-энеңер жок болсо, же силердин алар менен жашооңор коркунучта болсо, силер өзгөчө жардам алууга жана корголууга укугуңар бар.

Берене 21. Эгер силерди багып алышса, чоңдор бардыгы силердин кызыкчылыгыңарга ылайык болгондугуна кепилдик берүүлөрү керек.

Берене 22. Эгер силер-качкын болсоңор(демек, силерге өлкөдөн коркунучтуу болгондугуна байланыштуу чыгып кетүүгө туура келген болсо),  анда өзгөчө жардам алууга жана корголууга укугуңар бар.

Берене 23. Эгер силер –майып болсоңор(акыл-эс же дене кемчилиги бар болсо), башка бардык эле балдар сыяктуу силер атайын камкордукка, билим алууга укугуңар бар. 

Берене 24. Силердин ден соолуктуу болууга укугуңар бар. Демек, силер ооруп калсаңар дарыгер-адистин камкордугуна, дары-дармек алууга укуктуусуңар. Ал эми чоңдор балдарды жакшы тамак, жакшы камкордук менен камсыз кылышып, алардын ооруп калбашына кепилдик берүүлөрү керек.

Берене 27. Силер «жогорку деңгээлде жашоого» укугуңар бар. Бул, чоңдор силерди жакшы тамак, кийим, жашаганга жай менен камсыздандырууга милдеттүү. Эгер ата-энеңер бул маселелерди чече алышпаса, аларга өкмөт жардам берүүсү керек.

Берене 28. Силер билим алууга укуктуусуңар. Башталгыч билим бекер болушу керек жана силер мектепке барууга милдеттүүсүңөр. Ошондой эле орто мектепке да барууга мүмкүнчүлүгүңөр болушу керек.

Берене 29. Силердин билим алууңардын максаты- силердин инсандык өсүп-өнүгүүңөр, талантыңардын жана акыл-эсиңердин, жөндөмдүүлүгүңөрдүн толук жогорулашы үчүн болмокчу. Билим алуу силерди жоопкерчиликке, коомдо эркин жашоого, башкалардын укугун түшүнүүгө, сыйлоого даярдайт.
Берене 30. Эгер силер азчылыктын өкүлү болсоңуз, сиз өзүңүздүн маданиятын пайдаланууга, өзүңүздүн диниңизди кармоого, өз эне тилиңизде сүйлөөгө укугуңуз бар.

Берене 31. Силердин ойноого укугуңар бар. 

Берене 32. Силердин ден-соолугуңарга терс таасирин тийгизүүчү жерлерден, же билим алууга тоскоолдук болсо  коргонууга укугуңуз бар. Эгер силердин эмгегиңерди кимдир-бирөө пайдаланса, силердин эмгек адилеттүүлүк менен төлөнүүгө тийиш.

Берене 33. Силер мыйзамсыз түрдө наркотикалык заттарды колдонуудан, же аны сатуудан, өндүрүштө пайдалануудан коргонууга укугуңуз бар.

Берене 34. Силердин сексуалдык иш-аркеттен коргонуугу укугуңар бар.Бул, силердин денеңерге силердин каалооңорсуз, мисалы: кармалоого, сүрөткө тартууга, же айткыңыз келебеген нерсени айттырууга эч кимдин акысы жок дегенди билдирет. 
Берене 35. Силерди уурдоого, же сатууга эч кимдин укугу жок.

Берене 37. Силер туура эмес иш кылганыңарда да силерди жазалоого эч Ким силерди кемсинтип, кордоп, зыян келтирүүгө укугу жок. Силерди эч качан түрмөгө отургузбашы керек, эгер айласыз болгон күндө да, эгер силерди бары бир түрмөгө отургузган болсо, анда сиз атайын камкордукка жана сиздин үй-бүлөңүздүн ар дайым келип туруусуна укугуңуз бар. 

Берене 38. Силердин согуш учурунда да коргонууга укугуңар бар. Эгер силер 15 жашка толо элек болсоңор, анда аскерде кызмат кылганга жана согушка катышууга болбойт.

Берене 39. Эгер силерге зыян келтирилсе, же согуш учурунда силерди коргой алышпаган болсо, силер атайын камкордукка жана дарыланууга укугуңар бар.

Берене 40. Силерди кандайдыр бир кылмышка катышы бар деп күнөөлөп жатышса, сиздин коргонууга акыңыз бар. Милиция, юристтер жана сотторсизге сый мамиле кылуу менен сизге байланыштуу эмне болуп жаткандыгын түшүндүрүүгө кепилдик бериши керек.

Берене 42. Бардыгы: чоңдор жана балдар Конвенция жөнүндө билүүлөрү керек. Силер өзүңөрдүн укугуңар жөнүндө билүүгө акылуусуңар, чоңдор да ал жөнүндө билиши керек.

Балдардын укугу жөнүндөгү Конвенцияда болгону 54 берене бар, көрсөтүлгөндөн башкалары негизинен чоңдор менен өкмөттүн бардык укуктар боюнча анын ичинде балдардын укугун да  биргеликте иштешип аткарууга кепилдик беришери тууралуу айтылат.
Мүмкүн силер өзүңөр Конвенцияны окугуңар келет. Аны досторуңар, ата-энеңер, мугалимдериңер менен биргеликте талкуулагыла. Силер бирөөлөргө балдардын укугу жөнүндө айтып берүү менен башка балдарга жардам бересиңер. Балдардын да укугу бар экендигин канчалык көп адамдар түшүнүшсө, алардын ошончолук балдардын ден соолукта, эркин, коопсуз өсүшүнө жардам берүү мүмкүнчүлүктөрү бар экендигин эске сакташар.

